Primera Carta a Timoteo
Apostol Pablo Timoteoman

Puntacag Carta Apatsingan

Timoteoga joven canganpitanam  Sefior
Jesucristoman criyicurgan. Mamanmi Israel
marcapita y taytannam Grecia marcapita
cargan. Tsaymi apostol Pablo Listra marcacho
tarisquiptin (Hch 16:13), alldpa allish yanapagnin
ticrashga cargan. TsaynOpam cay puntacag
cartanwan ishcaycag cartanpis joOvenllarag
criyicug Timoteopagga imay juc mandacuy
cartand cayargan. Ishcan cartapis shumag
plitucur consejacuynin criyicugmajincunacho
imand cawacunanpagwan alldpa cuyanganta
musyananpagmi.

Tsaymi Pabloga cartacun alldpa yarpachacur,
judiucunapawan jutsasapacunapa cos-
tumbrincunata yachatsicur waquincag
micuycunata mana micurnin lluta tallucashga
criyicugcuna caycdyangan musyasquir.
TsaynOpam  Pablo  pliturnin  consejargan,
Dios  Yayaman  manacuydnanpag llapan
criyicugcuna goricdyanganchdé Dios Yayaman
mafacusquir, tsaychd  yachatsicugnincuna
Dios Yaya munangannd cawacug runacunata
chuyénanpag. TsaynoOllam tsay criyicugcunapa
yachatsicugnincunaga juc warmillawan
casarashga shumag cawacuyananpag.
Quiquin Timoteopis criyicugcunata shumag
respétunwan ricarnin, imayca wanayanganchopis

yanapaycunanpag. TsaynOllam  llutan
mana alli yachatsicugcunatawan cuentu
puritsigcunatapis mana chasquipénanpag.
Tsay criyicugcuna goricdyanganch® wactsa
viudacuna faltapucugcunata imaycallawanpis
yanapaycatsinanpag.

Tsaymi Efeso marcachd Sefior Jesucristoman
criyicugcunata yachatsignincuna mana captinmi,
Pablo Timoteota tsaychd yachatsicunanpag
churargan. Timoteo tsaych0 mas allish
yachatsicunanpagmi, mas shumag entenditsirnin
cay cartata apatsirgan. TsaynOpam cay cartata
liyirmi cananpis, Dios Yaya munanganno shumag
cawacunapag yachacuntsic. = Tsaypag masta
musyanayquipag liyinqui Hechos 16:1-3, 17:14-
15, 18:5, 19:22, 20:4, Filipenses 2:19-22, 2 Timoteo
1:5, 3:15 y Hebreos 13:23.

Cartapa gallarinan

1 Noga Pablom, Sefior Jesucristopa apostolnin
cd, Salvamagnintsic Dios Yaya mandacuyninwan
acramashga captin. Tsaynollam nogaga Sefior
Jesucristo cutimunanta confiacurnin shuyarag
apostolnin ca. 2 Tsayndpam alldpa cuyashga Tim-
oteo rasumpa firmi criyicuyniquiwan quiquipa
tsuri cuenta captiqui, cay cartata gamman carta-
camu:

Taytansic Dios Yayawan Sefiornintsic Jesucristo
llaquipdcur cuyacuy yanapacuynincunatawan
alli pdsacuynincunata gamman churaycayamutsun.

Mana alli yachatsicugcunapa contran alvertic-
uycuna

3 Macedonia marcapa aywacurmi rugargag,
Efeso  marcachd  quédarnin mana  alli
yachatsicugcuna llullacurnin llutan mana allita
yachatsicuydnanta amatsanayquipag. 4 Tsaynolla
ama unaycag cuentuncunaman ni pipa ayllunpita
mirashga cayangantapis yarparaycayéatsuntsu.
Tsaycunaga runacunata pifianacatsirllam Dios
Yayaman rasumpa firmi criyicuyananpagpis
imayca amatsacugnd Alli Willacuynintapis ni
juc miratsintsu.

> Caycunataga ruranqui, juc limpiu shongopita
rasumpacag cuyacuyniquiwan alli conciencia y
rasumpa firmi criyicug cangayquiwan. ¢ Tsayno
mana shumag cawacurmi, waquincagcunaga
alli  ruraycunapita raquicasquir imayca
ogracashgano llutan mana allicunata parlar
puriycdyan. 7 Paycunaga Dios Yayapa mandacuy
leynincunata yachatsicurmi, yachagtucushga
cayta munayan. Pero alldpa yachagtucurnin
rasumpa allish yachatsicuyanganta yarparpis,
parlayangantaga manam musyayantsu ni ima
ninan cangantapis.

8 Tsaymi cananga musyantsic Dios Yaya manda-
cungan leycuna allapa alli canganta, rasumpa en-
tendirnin shumag cumplir cawashgaga. 9 Masqui
yarpdshun manam ni ima leypis cantsu, Dios
Yaya munanganng allillata rurag runacunapagga.
SinOga tsay leyga mana cdsucugcunapagwan mana
wiyacugcunapag y mana alli rurag jutsasapacu-
napag, Dios Yayata contragcunapag ni yachat-
sicuyninta mana césucugpag, taytanta mamanta y
runamajinta wafiutsicugcunapagmi. 10 Lluta jucnin
jucninwan puricug ollgopag y warmipag y ollgo-

majincunallawan tdcugcunapag, runacunata ser-
vicug caydnanpag ranticugcunapag, llullacugcu-
napag y llullacur jurar runamajinta tumpagpagy
Dios Yayapa confiacuypag yachatsicuyninpa con-
tran, mana allita rurar parlagcunapagmi. 11 Pero
cay yachatsicuyga willacun alldpa cushicuypag
Alli Willacuytam. Tsaycunatam cushicuypag al-
abashga Dios Yaya encargamar jagepamashga
willacunépag.

Pablo alldpa cushicun Dios Yaya llaquipar yana-
panganpita

12 Pachi niculldmi Sefiornintsic Jesucristota
servindpag, mas alli callpata garamanganpita.
TsaynoOllam  payta alldpa agradécicu Alli
Willacuyninta confiacamar acramarni,
willacundpag cachamanganpita. 13Mas puntataga
Dios Yayapag mana allicunata contran parlarmi
carga. Tsaynd carmi gatiragnincunatapis
walutsindpag gaticacharga. Nogaga manam
entendirgatsu Sefior Jesucristo pi cangantapis
ni imata rurangdtapis. Tsayno mana entendigta
ricdmarmi Dios Yaya llaquipdmashga. 14 Tsayno
caycaptipis Seflornintsic Jesucristom cuyacug
cayninwan alldpa llaquipdmarni permitishga,
cay criyicuyniwan y cuyacuyniwanpis Payllachona
candapag.

15 Cayga rasumpacag willacuymi. Tsaymi
caytaga rasumpa firmi criyiydnayqui: Jesucristom
cay patsaman shamurgan, jutsasapa runacunata
salvananpag. Tsay jutsasapa runacunapitapis
mas peor jutsasapam nogaga cargd. 16 Dios
Yayam alldpa jutsasapa caycaptipis, llaquipdmarni

imayca juc ejempluwanné  acramargan
alldipa  cuyacuyninta llapan runacunata
musyatsinanpag.  TsaynOpa atscag runacuna
payman criyicur, wac vida mana ushacag
cawaycho Sefior Jesucristowan imayyagpis
cawaydananpag. 17 Tsayraycu imayyagpis alldpa
respetashga y alabashga catsun mana wafiug,
mana ricacag, japallan mandacug poderoso Tayta
Dios. Tsayno catsun.

18 Cuyay Timoteo gammi canqui quiquipa
tsurl cuenta. Tsayn0 captiquim gamta nig:
Puntata profétacuna willacuyanganta yarparnin,
gampis guerrachd alli soldddund listo caycay
ima pdsashuptiquipis. 19 Tsaynolla imaypis
criyicuyniquiwan alli yarpayniquichd firmi
tsaracunqui. = Waquincag runacunaga mana
firmi tsaracurmi, criyicuynincunatapis imayca
lamarcho bliqui tallpucar, ushacangantano
ushacétsiyashga. 20 Himeneotawan Alejan-
ndrotam tsaynd pésashga. Tsaymi Satanaspa
munaynincho6 cacuydnanpag déjaycurg0. Tsaynopa
maypis yachacuyanga Dios Yayapa contran mana
imatapis parlayénanpag.

2

Dios Yayaman mafiacunapag yachatsicuycuna

1 Puntataga canan niydshayqui: =~ Mafacur
rugacushun y péchi nicushun Dios Yayata
llapan imandcag runacunapagpis. 2 Tsaynolla
mafiacushun llapan gobiernocunapag y mandacug
autoriddcunapagpis. Tsayno alli pdsacur jormal
runandna cawashun, mana yarpachacur Dios

Yayata césurnin, Pay munanganné. 3 Tsayno
nogantsic cawashgam alldpa alli car, Dios
Yayatapis alldpa cushitsishun. 4 Payga munan
llapan runacuna salvacuydnanpag, rasumpacag
yachatsicuyninta musyayanantam, 5 Paymi
japallan Dios Yayaga. Tsayno juc japallanmi Dios
Yayawan amistatsicug runapis. Tsay japallan
amistatsicug runaga Sefior Jesucristom. ¢ Paymi
wafurnin quiquinpa vidanwan pégacurgan, llapan
jutsasapacunata salvananpag. Dios Yayam Sefior
Jesucristopa Alli Willacuyninta juc alli tiempucho
maytsicag runacunata musyatsicurgan.
7 Tsaymi Dios Yaya acramashga willacug
apostolnin candpag. Nogatam cundmashga mana
israelcagcunatapis yachatsindpag, rasumpacag
Alli Willacuyta musyar criyicuyananpag. Dios
Yaya acramanganpita apostol cangitaga manam
llullacttsu.

8 Tsaymi canan nig: Maytsaychopis llapan
runacuna alli yarpaynincunawan y limpiu
shongoncunawan maquincunata pallarcur,
mana pifianacur ni gayapéanacur Dios Yayaman
maflacuyétsun. 9 Tsaynolla warmicunapis
sencillo llatapancunallata llatapacuyétsun. Ama
allishtucur ni alldpa chaniyog llatapacunata
shucucuyangatsu; fagtsacurpis ~ shumaglla
allitsapécuyatsun. Ama goriwanga ni
perlascunawanpis ni tucuyldya llatapacunatapis
allapa chaniyogtaga shucucuyétsu. 10 Mas
allim canman Dios Yayata servir yarpachacug
warmicunaga imatapis mas allicunallata
rurayaptin. 11 Warmicunaga upadllalla
wiyayanman willacugcuna willacuyanganta

mana imapis nir. Tsaynd alli cdsucug
cayanman. 12 Manam allitsu warmicunaga
runacunata yachatsinman ni ollgocunata pifiapar
mandaycachanmantsu. Mas allim canman
shumag portacur upéllalla cacunan. 13 Dios Yayam
Adanta puntata rurashga cargan, tsaypitaragmi
Evataga. 14 Manam Addntatsu Supay tentarnin
engarfiargan, Sindga warmin Evatam. Tsay
engidfiuman ishquirmi, jutsata rurargan Dios
Yayata mana cdsurnin. 15 Tsayn0 caycaptinpis
allita rurar criyicuyninchdé firmi tsaracurmi
salvacdyanga. Tsaynollam wawa wachag y llullu
chuchug cayninwan cuyacug allimamano imayca
ruraynincunachopis cumplidu caydnan.

3

Iglesiaché yachatsicur mandacugcuna imand
caydnan

1 Cayta willarniqui ningagmi confiacuypéga
gam imand iglesiayquichd0 mandacugcunata
acranayquipag: Si pipis iglesiachd yachatsicur
mandacug cayta munarga, allapa allish trabdjucho
altu cargotam acrashga. 2 Tsaymi iglesiacho
mandacugcunaga caynd caydnan: Warmiyog
carga juc warmipa gojanlla alli yarpayyog
waquincag runacuna mana musyapdydnan.
Paycunaman pipis posadacug chaptinga listom
caycdydnan mana ni imatapis pifiaycachar
chasquiyananpag. Tsaynolla respetashga
imaycatapis shumag cawacuynincho controlacuy
yachag runam canman. Tsayno cawarmi siga alli
yachatsicug runa canga. 3 Mana machar upyagtsu

ni pelea ashigtsu, sindga jucldya jormal shumag
péasacuyta yachar, gellaypagpis mana ayrajagmi
canman. 4 Wajinchd ticugcunatapis shumag
mandarnin alli portacugta catsinman. Tsaynolla
tsurincunapis respetdso alli casucug cayanman.
5 Tsayn0 pipis wajinché mana mandacuyta
yachaycarga, ¢Iman0rag Dios Yayapa iglesianman
goricagcunata cuidanman? 6Y manam tsayrag
Dios Yayaman entregacushga runaga iglesiacho
mandacug cayta puedintsu. Tsayn0 carga
capaschi orgullésopis ticrasquinman. Tsaymi
Supayné orgulléso cayninwan castigashga
canman. 7 Dios Yayaman mana criyicugcunapa
puntancunachopis, alli cawacur shumag
portacuynintam musyatsicunman.  Tsaynopa
llutancunata paypag mana parlayananpag
y togllaman ishquig cuenta Supaypa
munayninman mana ishquinanpag.

Imandétan iglesiach6 yanapacugcuna cayanman

8 Tsaynolla iglesiachd Didcuno runacunapis
jormal respetashga cayatsun. Ama baduldqui
ni machashga puricug ni gellaypag ayrajar
suwacugga caydatsuntsu. 9 Dios Yaya musyatsi-
mangantsic yachatsicuycunata firmi criyicurnin,
shumag cumplirnin alli tsaracuydtsun. Tsaynolla
shongoncunachd limpiu yarpaynincunawan
rasumpa firmi criyicur cawacuyatsun.
10 Puntataga pruebagné alli ruraynincunatarag
ricyanqui. Tsaycho alli portacur canganta
musyarga, iglesiachd yanapacug Didcunu
cananpag churayta puediyanquim. 11 Tsaynélla
warmincunapis respetashga, mana washarima

ni licachag cayatsuntsu. Paycunaga respetOsa
cawacur, imaycachopis rasuncagllata cumplir
shumag cawacuyitsun. 12 Didcunu runacunaga
juc warmipa gojanlla carmi, wajincho
aylluncunatawan tsurincunatapis, = shumag
portacugta catsinman. 13 Tsaymi didcunucunaga
cargoncunach0 allita rurarga, mas allish véleg
runapag caymanmi chdyanga. Paycunaga mana
imapita mantsacurmi, Seflor Jesucristoman
imaypis firmi confiacur alli cawacuyanga.

Religionnintsicpa rasumpacag willacuynin
14 Sasllanam ricagniqui shamuyta munayca.

Pero caycunatam gellgamug 15 mana sas

chamuptiga, llapan criyicugcunata Dios Yayapa

iglesianchd6  iman0  portacuna  canganta
musyatsinayquipag. Tsay cawag Dios Yayapa
iglesiancho willacugga, llapan rasumpacag Sefior

Jesucristopa Alli Willacuyninta tsararar catsinga.

16 Puntapitana pacaragné caycagtam Dios Yaya

musyatsimashcantsic, cay jatun willacuyta Sefior

Jesucristopag. Tsay rasumpacag willacuyga

caymi:

Sefior Jesucristom cay patsaman shamurgan,
nogantsicn0 runa canganta regernin
ricdnapag.

Espiritu Santo yanapaptinmi milagrucunata ru-
rar, supaycunatapis gargorgan.

Tsaynollam wafiuytapis vencergan. Pay cawaptiny
waliunganpita cawamuptinmi angelcunapis
compaiiayargan.

Paypa Alli Willacuynintam llapan naciuncu-
nachopis criyicugcuna willacuyargan.

Cay patsapita Sefior Jesucristo janan patsa glori-
anman cuticunganta.

TsaynOpam maytsaycho atscag runacuna payman
criyicur confiacuyargan.

4

Rasumpa Serior Jesucristoman criyicuypita
raquicagcuna

1 Espiritu Santom caynd claru nimantsic:
Canan shamug tiempucunachOmi waquincag
runacuna Sefior Jesucristoman criyicuynincunata
déjasquir raquicdyanga. Tsay raquicag runacunaga
engafiacug supaycunapa yachatsmuymncunatam
cdsurnin gatiyanga. 2 Allitucur Ilullacurnin
yachatsicugcunatam  cédsuyanga. Tsaymi
paycunaga mana alli ruraynincunawan
chucru shongo mana concienciayog cayan.
Tsaynollam paycunaga imayca warishga chapawan
seflalashgan0 car, concienciancunapis ni imata
sientinnatsu. 3 Paycunaga casaracuydnantapis
michdcurmi amatsacuyan. Tsaynollam waquincag
micuycunata micuydnantapis michdcuyan. Pero
Dios Yayaga llapan micuycunatam camargan,
Payta agradécicusquir micunapag. 4 Dios Yaya
camanganga imaycapis alldpa allim. Tsaymi
llapan micuycuna camanganga ni imapis
proibidotsu canman, imaypis Dios Yayata
agradécicur micushgaga. > Quiquin Dios Yayam
caynd nirgan: “Llapan imayca camangiga
alldpa allim” nir.  Tsaynd Paypa Palabranta
criyirnin agradécicur micushgam micuynintsicta
sagraduyatsin.

Serlor Jesucristopa alli servignin.

6 Si waugentsiccunatawan panintsiccunata
shumag yachatsirnin willarga, Sefior Jesucristopa
rasumpa alli servigninmi canqui. Tsayno
yachatsicurnin Sigirmi cumpliycanqui,
wamra  cayniquipita  Alli = Willacuycuna
yachacungayquita.

7Pero ama catsinquitsu mana imapagpis servig
unaycag cuentucunata ni imapis manacagpag
yarpaycunataga. Mas bien procuranqui imayca
ejerciciota ruragno runamajiquicunata llaquipar
alli rurag canayquipag. 8 Tsay ejerciciotan6
rurangantsicga cay vidach0 imallapagpis
servimdshunmi. Pero si juc runa llaquipdcur
alli rurag cananpag procuracuptinga, Dios
Yayam d&nicungann0 yanapanga. Tsaynollam
payman llapan bendiciunninta churanga cay
vidach6 y wac vidach6pis. 9 Caymi rasumpacag
willacuyga. Tsaymi llapanpis caycunata
chasquir criyiyanman. 10 Tsaynd cananpagmi
imayca mana allicunachopis, alli arurnin firmi
criyicuntsic. Tsaymi llapan criyicuynintsicwan
confiacuntsic cawaycag Dios Yayaman. Payga
maytsay munduchd runacunapa salvagninmi,
rasumpa casurnin firmi criyicugcunallatam
infiernuman aywayénanpita salvanga.

11 Tsay mandacuycunawan yachatsicurmi
mandacunayqui. 12 Ama pipis joOvenllarag
cangayquipita despreciashuytsu. Mas bien
gam shumag cawacungayquita ricar imayca juc
ejempluwannd yachacuyatsun. Dios Yayaman
confiacurnin shumag portacur, imaycatapis

allillata parlanqui. Tsaynoélla shumag limpiu
shongoyquiwan cuyapédcur llapan runacunata
yanapar cawanqui. 13 Tsaycho Diospa Palabranta
shumag yachatsicurnin willacuycanqui
noga chiamungdyag. 14 Gonganquimantag
iglesiach0 mandacug runacuna janayquiman
maquincunata churamur, Espiritu Santopa
poderninta garaydshungayquita. Tsaynopa
iglesiach6 mandacug car, llapan criyicugcunata
yachatsirnin canayquipag.

15 Cay llapanta shongoyquiché shumag
yarparar, llapan voluntdniquiwan imaypis
cumplinqui. = Tsayndpam llapan runacunapis
musyayanga Dios  Yayapag  yachatsicur
alli mandacug cangayquita. 16 Cuidacuy
rasumpacaglla criyicuyniquiwan allita
yachatsicuyniquicho. Tsayno alli portacur
shumag cumplirmi llapan mana allicunapita
geshpinqui. Gam alli portacungayquita
ricarmi, llapan wiyashugniquicunapis gamno
salvacdyanga.

S

Dios Yayaman criyicugcunawan imané porta-
cunapag

1 Iglesiach®é mandacur ama pifiapanquitsu
yashga runacunata. Sindga imayca taytayquitano
shumag imatapis willanqui. Tsaynolla
jOvencunatapis  quiquiquipa  waugeyquitano
ricanqui. 2 Chacwan warmicunatapis imayca
mamayquitand ricanqui. Y jipash warmi
wamracunata imayca paniquitané respetar
limpiu shongoyquiwan ricanqui.

3 Tsay iglesiach6 llapan criyicugcuna mana
pininnag viudacunata yanapaycuyay. 4 Si
juc viudapa wawancuna o willcancuna
carga, paycunam puntata yachacuyanman
aylluncunata llaquipar taytancunawan
awiluncunata geshpitsiyanganpita cutitsirnin
yanapayta. Tsayn0 yanapanacur cawashgam
Dios Yayaga alldpa cushicun. 5 Rasumpa juc viuda
japallallan quédashga carga, Dios Yayallaman
criyicurnin pagasta junagtapis Diosllamanna
llapan mafacuynintawan rugacuynincunatapis
churaycutsun. Tsay rasumpa mana pininnag
viudacunatam siga yanapaydnayqui. 6 Pero
tsaynd mana cawag viudaga quiquinpa mana
alli munayllanta rurarmi, lluta puricurnin
imayca waflushga cuenta caycan. 7 Tsaycunataga
manday tsay iglesiachd llapan criyicugcunata.
Tsaynopa iglesiach0 ni pipis jutsanpita
acusashga cayénanpag. 8 Si pipis quiquinpag y
aylluncunapag mana yarpachacur imapitapis
mana cuidarga, criyicuyninpita déjasquirmi mana
criyicugcunapitapis mas peor mana alli rurag
canga.

9 Viudacunapa shutin apuntangayquichoga,
sogta chunca watayogllapita apuntay y juc
ollgollawan casarashgacagllata. 10 Tsay
viudacunaga allicunata rurayanganpita
regeshga caydtsun: Wamrancunata alli
Wiétayanganpita, wajinman chagcunata
mana ajayar chasquinganpita y rasumpa
criyicug runacunata imallancunawanpis
yanapanganpita. Tsaynolla sufrimientucunacho
sufrigcunata yanapar, llapan imayca alli

ruraycunata cumpliyanganpita.

11 Pero ama apuntiquiman churanquitsu
jipashllarag viudacunapa shutintaga.
Paycunaga quiquincunapa munaynincuna
acusaptinmi, Sefior Jesucristopa mandacuyninta
mana cdsur, yapay juc ollgowan puricuyta
munayanga. 12 Tsaymi paycunaga Dios Yayapita
castigun0 sufrimientuta chasquiyanga, Sefior
Jesucristoman crlylcuyanganta dejayanganplta
13 Tsaynd carmi wajin wajin purir ni ima
rurayta munayangatsu. Pero manam
tsaywanpis conformayangatsu, sindga washa
rima carmi, imayca mana allicunaman
méticur, mana convienigcunata parlayanga.
14 Tsaymi nogaga mund: Tsay jipashllarag
viudacuna yapay casarar wamrancuna
cananta, wajincunachopis alli mama cayaptin
mana criyicur chiquignintsiccunapis mana
musyapdayananpag. 15 Tsaymi waquincag
viudacunaga Sefior Jesucristoman criyicuycarpis
raquicashga puriycdyan. Tsaynd ogracashga
carmi Supay engafiaptin payta gaticurcur
aywayashga.

16 Si Dios Yayaman criyicugcunapa aylluncu-
nacho juc viuda captinga, tsay viudapa aylluncu-
nam shumag yanapar cuidayanman. Tsayno viu-
dacunataga manam iglesiaga cuentatsacur yana-
panmantsu. TsaynOpam iglesiaga mana pininnag
viudacunata mas yanapayta puedinga.

17 Iglesiach6 yachatsicur mandacugcunaga
alli yachatsicur mandacuyanganpita aldbashga y
péagashga caydtsun, rasumpa Diospa Palabranta
willacur shumag yachatsicuyanganpita.

18 Diospa Palabran gellgashgachomi nirgan:
“Juc bueyiswan trillarnin jarutsirga, ama
shiminta watanquitsu mana micunanta munar.”
Tsaynollam nirgan: “Juc arupucug runapapis
deréchun canmi, arunganpita ganananpag” nir.

19 Ama imaypis cdsunquitsu iglesiacho
mandacugcunapa contran llutan mana allicunata
acusar parlayaptin, ishcag o quimsag testigucuna
acusarnin mana parlayaptinga.

20 Si yachatsicur mandacugcuna jutsata rurar
Sigiyaptinga llapan runacunapa puntancho
pengacunanpag pifiapanqui. Tsayta ricarnin
waquincag  yachatsicur = mandacugcunapis
pengacur mantsacuyananpag.

21Dios Yayapawan Sefior Jesucristopa acrangan
angelcunapa puntanchomi caycunata encargag,
mana pimanpis tallucar ni pitapis jananpar
cawanayquipag. Tsaynd yachatsirniqui
willangagcunata, llapan  criyicugcunawan
shumag cumplinqui. 22 Mana shumag yarparnin
allipa mana regerga, ama pipa jananmanpis
maquiquita churanquitsu mandacug cananpag.
Tsaynopa waquincag jutsasapacunapa
jutsancunachdé mana complice canayquipag.
Gamga imayca mana alli ruraycunapita witicur,
limpiu shongoyquiwan llapan imaycatapis
allicagllata rurar cumplinqui.

23 Gamga segidu pacha nanayyog caycarga ama
yacutaga upyanquitsu, sindga ichic vinollata upy-
acurcunqui.

24 Waquincag jutsa ruragcunapa jutsancu-
nataga manarag juzgashga cayaptinmi llapanta
musyantsic. Pero waquincagcunaga unayyagmi

jutsancuna mana musyacagta pacaratsiyan.
25 Tsaynollam runacuna alli rurayanganga
imaypis musyacan. Tsayn0 puntata mana
juc musyacar caycarpis, siemprim imaycarpis
musyacanga.

6

1 Pipis escldvun0 servicugcunaga patronnincu-
nata imaycachopis shumag respetayatsun. Tsayno
shumag respetacuyaptinmi llapan runacunapis,
rasumpa criyicunganta musyayanga. Pero
juc servicug runa patronninta mana respetar
mana alli portacuptinga, criyicuyninpagwan
yachatsicuynintsicpagmi mana allita parlayanga.
2 Si pipis Dios Yayaman criyicug patronyog
carga, criyicug pura cayanganpita iwal respetdso
cayatsun. Tsayno rasumpa criyicug patronyog
carga, cuyanacur patronnincunata mas allish
serviyatsun criyicug pura cayanganpita. Tsayno
yachatsicuycunata yachatsirnin  obliganqui
cumpliydnanpag.

Ama gellaypag ayrajdyanquitsu

3 Tsay mana alli yachatsicugcuna llutanta
yachatsicurga manam Sefior Jesucristopa
Alli  Willacuyninta  ni  religionnintsicpa
yachatsicuynintapis chasquiyantsu. 4 Tsay
mana alli yachatsicug runacunaga alldpa
orgulléso allishtucug mana ima musyagmi
cayan. Tsay runacunataga pifianacuywan
mana servig palabracunapag descutinacuymi
alldpa gustan. Tsaymi paycunaga imaypis
alldpa envidiOsu car, mana allicunata yarpar
tumpacurnin  pimaytapis asharnin  mana

allicunata parlayan. > Tsaynollam pimaywanpis
chiquinacur, pifianacuyllachd cayan. Paycunaga
llutancunata rurarmi rasumpacagcunata
mana reger cdasucuyantsu. Tsayn0 pifiashga
carmi yarpdyanpis, religionta yachatsicurnin
runacunapita atsca gellayta géinayta. ¢ Pero
imanpis cangallanwan contento carmi, Sefior
Jesucristoman mas firmi confiacur alldpa
cushishga cawacunga. 7 Tsaymi nogantsicga cay
vidaman shamur ni imatapis apamushcantsictsu.
Tsaynollam wafiusquirpis ni imata apartsu
aywashun. 8 Si micunapagwan llatapacunapag
caycdpamashgaga, tsayllawan cushishga
cawacushun. 9 Pero capugyog ricu cayta
munarmi, saslla imayca trampaman ishquigno
supaypa mandacuyninman shicwayan.
Tsaynollam alldpa mana alli sufrimientucunaman
y mana vdleg yarpaynincunamanpis chdyan.
Tsaynd cayanganmi runacunata condenar
pasaypa ushacdtsig cuentaman ticratsin.
10 Juc runa alldpa gellayta cuyarmi, tucuyldya
mana alli ruraycunatapis rurarnin gallarin.
Waquincagcunaga gellaypag alldpa ayrajarmi
criyicuycunatapis déjasquir raquiciyashga.
Tsayndopam quiquinllancuna alldpa llaquicuy
sufrimientuncunapis chasquiyashga, imayca juc
espddawan tucsishganorag sufriydnanpag.

Rasumpa firmi criyicushun

11 Gam, Dios Yayapa runanga cay llapan
mana allicunapita geshpicugndo witicunqui.
Alli ruraycunata llaquipécur, firmi criyicur cuy-
acuyyog cayta mana gelanar, criyicuyniquicho

tsaracur llaquipdcug cayta ashinqui. 12 Imayca
peleacho allish peleagné mana juc gepaman
cutir, criyicuyniquich6 tsaracunqui. Tsaynolla
tsaracunqui imayyagpis Sefior Jesucristowan
cielucho cawacunayquipag. Tsaypagmi Dios Yaya
acrashushcanqui, llapan runacunapa puntancho
willacur criyicunayquipag juracungayquinolla.
13 Cananmi ordenag llapan imaycata cawatsig
Dios Yayapa puntanchd y Sefior Jesucristo alli
rurag cayninwan Poncio Pilatupa puntancho
rasuncagllata  willacunganno: 14 Tlapan
mandangagcunata cdsumay mana ni juc imatapis
cambiar allicagllata rurarnin. Tsayno allillata
rurar shumag cawacunqui Sefior Jesucristo
cutimunganyag. 15 Dios Yaya dispOningan tiempu
chmuptinmi Sefior Jesucristo cutimunga. Paymi
alldpa cushicuypag poderdso llapan reycunapa
Reynin y sefiorcunapa Sefiornin. 16 Tsaymi Payga
japallan tdcun mana wafiur y mana ushacag
alldpa mana pipis witingan actsich6. Manam
ni maygan runapis ricashgatsu ni ricaytapis
puedintsu. jPayga alabashga catsun imaycapitapis
y imayyagpis alli respetashga puedig cayninwan!
Tsayno alabashga catsun.

17 Cay patsallachdé ricu capugyogcunata
alvertiycuy, orgulldso mana  allishtucug
cayananpag ni capugyog cayangallanman
mana confiacuyinanpag. Tsaymi cay patsacho
capugyog cayga alldpa sas ushacaglla. Tsaypa
rantinga Dios Yayaman criyicuyétsun. Paymi
siga imaycatapis mana juc llaquipar garamantsic
alli provechontsicpag cushishga chasquinapag.
18 Tsayno ricucunata alverticuy allicunallata



1 Timoteo 6:19 Xix 1 Timoteo 6:21

ruraydnanpag alli ruraynincunachd capugyog
car, imaycancunatapis raquipunacur llaquipécug
alli shongoyog cayénanpag. 19 Tsayndpam mana
imay ushacag tesOrocunata cielucho tariyanga,
imayca mana cuyug cimientu imayyagpis
dirangantan®. Tsaynollam tarinqui rasumpacag
alli cawacuytapis.

Pablo Timoteo encargarnin despedicun

20 Au Timoteo, gamta confiacungagta
cuidanqui. Ama cédsuytsu mana imapagpis
servig llutan ruraycunapag parlaycunata ni
Dios Yayapa contran allapa yachagtucugcunapa
llullacur yapta willacuynincunata. 2! Tsaynoéllam
waquincag runacunaga mana alli yachatsicuy-
cunata willacur, rasumpa criyicuyniycunata
déjasquir raquicashga caycdyan.

Tsaymi cananga Dios Yaya alldpa cuyacug cayn-
inwan yanapaycuyashuy. Tsaycunallatam cay
carticho niyag.

